
مباحثہ جمہوریت کی روح اور سانس ہے، لیکن با معنی مباحثے اسی وقت ممکن ہیں جب فریقین حقائق کو مسخ نہ کریں۔ اختلاف رائے کی حدود چاہے جو بھی ہوں، گفتگو میں دیانت داری اتنی ہی اہم ہے جتنی زندگی میں اس کی اہمیت ہے۔ 2013 ء کے انتخابی عمل سے پیشتر ہر طرف سے یہ مطالبہ سامنے آ رہا تھا کہ انتخابی امیدواروں کی جانچ پڑتال آئین کے آرٹیکل 62-63 اور 63(A) کی روشنی میں کرائی جائے، جو کہ امید واروں کی اہمیت اور نا اہلی کا تعین کرتی ہے، یہ آئینی تقاضا بھی ہے جسے لازمی پورا ہونا چاہیے۔ ان شقوں کے ترازو میں ناکام رہنے والے گزشتہ اسمبلی کے کچھ اراکین بھی ہیں جنہیں گزشتہ انتخابات میں اس کسوٹی پر نہ پر کھا گیا۔ اسی لیے ہمیں جعلی ڈگریاں ، اثاثے و نادہندگیاں چھپانے، حلف سے انحراف جیسی قابل نفرت جعل سازیاں نظر آتی ہیں جو کہ مذکورہ آئینی شقوں کے نفاذ میں ناکامی کا مظہر بھی ہے۔ اب جب ریٹرننگ افسران ان آئینی شقوں کے نفاذ کی کوشش کر رہے ہیں تو قوم کے سامنے اس کے خلاف احتجاج اور مذمت کا ایک طوفان کھڑا کر دیا گیا ہے اور کہا جا رہا ہے کہ ضیاء الحق کی روح واپس آگئی ہے۔ یہاں تک کہ وہ حضرات جنہوں نے 18 ویں آئینی ترمیم کے لیے ووٹ دیا تھا وہ بھی اپنے سمائے سے بھاگ رہے ہیں۔ یہ عوام کو گمراہ کر رہے ہیں اور دھوکا دے رہے ہیں۔ اب حقیقت کا سامنا کرنے کا وقت آگیا ہے۔ اتفاق رائے ہمیشہ سمجھوتے کی اشکال کی غمازی کرتا ہے۔ لوگ اپنے متعلقہ موقف سے مذاکرات کا آغاز کرتے ہیں اور جب کسی چیز پر اتفاق رائے ہو جائے تو وہ ان کی مشترکہ ملکیت بن جاتی ہے۔ اس کی ایک مثال 1973ء کا آئین ہے، جس میں ملک کو صدارتی نظام سے نکال کر اسلامی جمہوری، پارلیمانی، وفاقی اور ریاست میں ڈھالنے پر اتفاق کیا گیا تھا، یہی صورت حال 18 ویں ترمیم منظور کرائے جانے کے وقت بھی پیش آئی۔ یہ الزام عائد کیا جانا کہ آئین کی کچھ شقیں کچھ مخصوص افراد کو خوش کرنے کے لیے شامل کی گئی تھیں، بالکل غلط اور اتفاق رائے سے بھی روگردانی کے مترادف ہے۔ 18 ویں ترمیم کے لیے بنائی جانے والی پارلیمانی کمیٹی میں بھی اتفاق کیا گیا تھا کہ کمیٹی اپنی سفارشات سترہویں آئینی ترمیم، میثاق جمہوریت اور صوبائی خود مختاری کو نظر میں رکھتے ہوئے مرتب کرے گی تا کہ پاکستانی عوام کی


جمہوری اور اسلامی آرزوؤں کو پورا کیا جاسکے۔ اٹھارویں ترمیم نے لیگل فریم ورک آرڈر 2002 اور سترہویں ترمیم کے حوالے سے ایک اچھوتا طریق کار اپنایا تھا، مذکورہ ترمیم کو آئین سے نہ صرف خارج کیا گیا بلکہ اسے آئین میں بغیر کسی اختیار کے مداخلت بھی گردانا گیا۔ اس سے قبل کبھی کسی ترمیم کے ساتھ ایسا سلوک نہ کیا گیا۔ اٹھارویں ترمیم نے آرٹیکل 63-62 اور 63(A) کو یکسر تبدیل کر دیا۔ اس کا یہ مطلب ہے کہ اس میں پہلے جیسی کوئی چیز نہیں۔ آئین میں یہ شقیں تازہ اور 18 ویں ترمیم کی وساطت سے آئیں جسے پارلیمان نے متفقہ طور پر منظور کیا، اور ایاز امیر نے بھی اس ترمیم کے حق میں ووٹ ڈالا اور وہ بھی اس کے پوری طرح ذمہ دار ہیں نہ آن تکمین


[bookmark: _GoBack]میں کئی مرتبہ ترامیم ہوئیں جس سے ان شقوں پر اثر پڑا ہوگا، تا ہم اس کی موجودہ شکل میں اس کا تعلق جنرل ضیاء الحق سے بالکل نہیں ہے، اور جو افراد ا سے آمر کی باقیات سے منسوب کر رہے ہیں ان کے دلائل کھو کھلے ہیں۔ آجکل آئین ہے۔ آرٹیکل 62 کی شقوں کا بہت چرچا ہے، کیونکہ آرٹیکل 62 (f) کے حوالے سے بہت شور و غوغا ہے جس کے مطابق انتخابی: امیدوار کو زیرک، ذی فہم ، ایماندار اور امین ہونا چاہیے بے لفظ امین کا اضافہ بعد میں اٹھارویں ترمیم کے ذریعے کیا گیا اور اس میں امین ہونے کے تعین کے طریق کار کو بھی واضح کیا گیا۔ ہے جس کے مطابق امین ہر وہ شخص ہے جسے کسی بھی عدالت نے اس کے برخلاف نہ قرار دیا ہو۔ ہم سب جانتے ہیں کہ کسی بھی جرم کے مقدمے میں گواہی کے لیے گواہ کے ایماندار، بچے اور قابل اعتماد ہونے کا تعین کیا جاتا ہے، اس میں کوئی انوکھی بات نہیں اور نہ راکٹ سائنس ہے۔ تمام


تہذیب یافتہ دنیا میں سرکاری منصب سنبھالنے والے کے لیے ایماندار ہوتا اور بدعنوان نہ ہوتا سب سے اہم شرائط ہیں۔ جو بھی پارلیمنٹ میں منتخب ہو کر آئیں وہ بھی ایماندار ہوں اور بد عنوان نہ ہوں ، بس یہی مطلب صادق اور امین ہونے کا بھی ہے نہ اس سے زیادہ اور نہ اس سے کم ۔ سر آئیور جینگز نے اپنی کتاب " کیبنٹ گورنمنٹ" میں لکھا ہے کہ وزیر بننے کی سب سے بنیادی شرط یہ ہے کہ وہ ایماندار ہو اور ناقابل بدعنوان ہو۔ اس لیے نہ صرف اس میں یہ خوبیاں ہونی چاہئیں بلکہ اسے ان خوبیوں کا مالک ہوتا ہوا بھی نظر آنا چاہیے۔ ہمارے نام نہاد لبرل، سیکولر دوست ان الفاظ کا مذاق اڑاتے نہیں تھکتے ۔ کیا یہ ہماری عقلی غربت کی عکاسی نہیں؟ اسی طرح اسلام کی معقول معلومات ہونے کی شق کے حوالے سے بڑا شور و غوغا مچایا گیا۔ کیا معقول ہے کیا نہیں ، اس کا تعین نہیں ہو سکتا لیکن معقولیت صرف اخلاقی اصطلاح نہیں بلکہ قانونی اصطلاح بھی ہے۔ بلیک لاء ڈکشنری لفظ معقولیت کو کچھ اس طرح بیان کرتی ہے: کافی ہوتا، یکسر مؤثر ہوتا، اتنا ہوتا جتنی ضرورت ہے وغیرہ۔ بلیک لاء ڈکشنری قانونی طور پر مزیداس کے 7 معنی بیان کرتی ہے جیسے معقول معاوضہ، معقول غور وفکر ، معقول نوٹس وغیرہ۔ تا ہم لفظ معقول، جرم کی نوعیت کا تعین کرنے میں بھی اہم ترین شمار کیا جاتا ہے۔ مسلمان کون ہے، یہ آئین کا آرٹیکل 260 (3) واضح طور پر بتاتا ہے اور پاکستان کی مقننہ کا رکن بننے کے لیے انتخابی امیدوار کو اسلام کے حوالے سے کیا معلومات ہونی چاہئیں ، وہ آرٹیکل
(J)203-(A)2,2A,5,31,35,36,37,38,203
,230228,229,227 میں درج ہیں۔ کوئی بھی ریٹرنگ افسر انتخابی امیدوار سے یہ پوچھ سکتا ہے کہ اسلامی جمہوریہ پاکستان میں مقننہ کا رکن بننے کا کیا معیار ہے، تو اسلام کے بنیادی پیغام سے آگہی ہونا، اس کی اخلاقیات، اس کے سماجی ، معاشی اور سیاسی اصول وضابطے ، حلال و حرام میں عمومی لیاقت ہے۔ اسلام صرف نظریاتی تصور نہیں بلکہ ایک تاریخی حقیقت ہے۔ اگر اس کا تصور اتنا مہم اور مغالطے میں ڈالنے والا ہوتا تو پھر کیسے یہ اربوں انسانوں کی زندگیوں کو تبدیل کر کے صدیوں پرمعنی تاریخ رقم کرتا ! اس سے قبل کہ تحریر کا انتظام کروں میں ایک اور بات پیش کرنا چاہتا ہوں ۔ ہمارے کئی لبرل، سیکولر دوستوں کا یہ مشغلہ بن چکا ہے کہ وہ من گھڑت باتیں پھیلائیں کہ اسلام


کو بطور نظریہ پاکستان ضیاء الحق نے نافذ کیا تھا۔ سچ تو یہ ہے کہ خود قائد اعظم نے ان الفاظ کی وضاحت 1945ء میں مسلم اسٹو ڈنٹس فیڈ ریشن کا نفرنس سے پشاور میں خطاب کے موقع پر کی تھی۔ انہوں نے کہا تھا کہ مسلمان کو پاکستان کے حصول کے لیے لڑنے ، جینے اور ضرورت پڑے تو جان کی قربانی دینے سے بھی دریغ نہیں کرنا چاہیے۔ پاکستان کا مطلب صرف آزادی نہیں بلکہ یہ اسلامی نظریے کو محفوظ رکھنے کا ذریعہ بھی ہے۔ اسلامی نظریہ ہمارے پاس بطور قیمتی تحفے کے آیا ہے، اور ہمیں امید ہے کہ دوسرے ہمارے ساتھ اسے بانٹیں گے۔ ایک اور موقع پر 30 اکتوبر 1947ء کو انہوں نے لاہور میں اپنے خطاب میں فرمایا تھا کہ ہم نے پاکستان کو بطور آزاد، خود مختار اور دنیا کی پانچویں بڑی ریاست کے حاصل کیا اور یہ آزادی بغیر کسی کامیابی کے حاصل نہیں کی جاسکتی تھی ۔ اگر ہم قرآن سے رہنمائی حاصل کریں تو آخری فتح بھی ہماری ہوگی۔ موت سے نہ ڈریں ، ہمارا مذہب موت کے لیے تیار رہنے کی تعلیمات دیتا ہے۔ ہمیں موت کا سامنا بہادری سے کرنا چاہیے تا کہ پاکستان اور اسلام کی توقیر کا تحفظ کیا
جاسکے۔
پاکستان بننے سے قبل قائد اعظم کے اس حوالے سے سو سے زائد بیانات موجود ہیں، اور پاکستان بننے کے بعد اس حوالے سے بیس سے زائد بیانات ہیں۔ کس طرح قائد کی 11 اپریل 1947 ء کی تقریر کو نظر انداز کیا جاسکتا ہے جو کہ شہریت کے مسئلے کے حوالے سے تھی نہ کہ نئی ریاست کے طرز و مقاصد کے حوالے سے ۔ قراردادِ مقاصد 12 مارچ 1949 ء کو منظور


ہوئی جس میں اسلامی نظریے اور پاکستانی ریاست کی طرز کے
حوالے سے تصورات وضع کیے گئے ۔ جنرل ایوب خان نے 1962 ء کا آئین بناتے وقت اسلامی شقوں کو حذف کرنے کی کوشش کی، یہاں تک کہ اسلامی جمہوریہ کا لفظ بھی مٹانے کی کوشش کی گئی لیکن دو سال میں ہر اسلامی شق کو بحال کرنا پڑ گیا۔ ایک اور حقیقت جسے لبرل، سیکولر لابی نظر انداز کرتی ہے وہ یہ ہے


کہ ضیاء الحق نہیں بلکہ ذوالفقار علی بھٹو نے آئین پاکستان میں اسلامی نظریے کو پاکستان کے معرض وجود میں آنے کی بنیاد گردانا تھا۔ 1956ء اور 1962 ء کے آئین اور صدر، وزیر اعظم کے حلفوں میں آئین سے وفاداری کا ذکر موجود تھا لیکن کہیں اسلامی نظریے کا ذکر موجود نہیں تھا۔ اسلامی تشخص کا حوالہ 1972ء کے عبوری آئین میں دیا گیا، اور بعد میں یہ 1973 ء کے آئین کا لازمی جزو بن گیا ، اور یہ سب ضیاء کے اقتدار میں آنے سے قبل ہوا۔ آئیے حقیقت سے انحراف نہ کریں۔ اسلام پاکستان کی بنیاد ہے، چاہے کسی کو برا لگے یا اچھی ۔ اس حوالے سے عوامی رائے کا ہر سروے اس حقیقت کی گواہی دے گا۔ ہر سروے کے مطابق 90 فیصد لوگ اسلام کو اپنا مقدر سمجھتے ہیں ۔ جو لوگ دن رات جمہوریت کی باتیں کرتے ہیں انہیں عوامی امنگوں کا احترام کرنا چاہیے، اور
وہ اس کا انکار نہیں کر سکتے ۔

